
Description automatically generated]Prensip ak Estrikti Konstitisyonèl yo: SS.7.CG.3.3
Atik I, II ak III
LEKTI #3
Non: ________________________

Dat: _________________________



SS.7.CG.3.3 Eksplikasyon pou Kritè Referans 3: Elèv yo pral idantifye pouvwa jeneral yo ki dekri nan Atik I, II ak III nan Konstitisyon Etazini an.







	Atik Konstitisyon an yo
	Pouvwa Jeneral yo

	Atik I-

Branch Lejislatif
	Branch lejislatif la gen ladan Chanm Depite a
ak Sena a, ke yon konn rele tou Kongrè a. Kongrè a kreye lwa yo pou tout nasyon an.
Yo site pouvwa sa yo nan Atik I, Seksyon 8 nan
Konstitisyon an. Pami yo genyen:
1. Pouvwa pou kolekte taks yo
2. Pouvwa pou fè lajan
3. Pouvwa pou kreye lwa sou imigrasyon
4. Pouvwa pou kreye lwa sou echanj komès
5. Pouvwa pou kreye yon lame ak marin
6. Pouvwa pou destitiye ak retire otorite yo nan fonksyon yo
7. Pou apwouve nominasyon prezidansyèl yo

	Atik II – 

Branch Egzekitif
	Branch egzekitif la gen ladan prezidan ak vis prezidan an. Prezidan an fè respekte lwa yo ke Kongrè a kreye.
Atik II nan Konstitisyon an dekri pouvwa prezidan genyen yo. Pami pouvwa sa yo genyen:
1. Pouvwa pou fè respekte lwa yo
2. Pouvwa pou voye lame nan gè 
3. Pouvwa pou siyen trete ak lidè lòt nasyon yo
4. Pouvwa pou nonmen moun pou sèvi nan Kabinè a, nan Tribinal Siprèm lan, ak lòt pòs wo nivo nan gouvènman an.
5. Pouvwa pou grasye, eksepte nan ka destitisyon yo

	Atik III – 

Branch Jidisyè
	Branch jidisyè a gen ladan Tribinal Siprèm Etazini an, ak tout tribinal enferyè yo, ki gen ladan tribinal federal, eta, ak lokal yo.
Atik III nan Konstitisyon an dekri pouvwa Tribinal Siprèm lan genyen yo. Pami yo genyen:
1. Pouvwa jirisdiksyon orjinal (pouvwa pou se premye tribinal ki pou tranche yon pwosè) pou dosye yo ki enplike:
a. Anbasadè yo
b. Pwoblèm maritim (fòs lame marin) yo
c. Dispit ant de oswa plizyè eta
d. Pwoblèm ki enplike gouvènman Etazini an
2. Tout lòt dosye ki pa site anwo a vin nan Tribinal la pa mwayen jirisdiksyon apèl yo a. (Tribinal Siprèm lan tranche yon pwosè ke yon tribinal enferyè te tranche an premye.)




	Branch Gouvènman
	Asanble Gouvènman
	Sinonim Pouvwa yo

	Branch Lejislatif
(Bilding Kapitòl)
	1. Kongrè
2. Chanm yo
a. Chanm Depite Etazini
b. Sena Etazini
	1. fè lwa yo
2. kreye lwa yo
3. ekri lwa yo
4. adopte lwa yo

	Branch Egzekitif
(Lamezon Blanch)
	1. Prezidan
2. Vis Prezidan
3. Kabinè
4. Ajans federal yo (FBI, CIA, DEA)
	1. egzekite lwa yo
2. fè respekte lwa yo
3. siyen lwa yo
4. fè aplike lwa yo

	Branch Jidisyè
(Palè an Mab)
	1. Tribinal Siprèm
2. Tribinal federal yo (distri ak apèl) 
3. Jij federal yo
	1. entèprete lwa yo
2. egzamine lwa yo
3. eksplike lwa yo
4. jije lwa yo












jirisdiksyon apèl - pouvwa pou tranche apèl pou konteste pwosè yo ke yon tribinal enferyè te tranche
Kongrè - asanble lejislatif nasyonal Etazini an, ki gen ladan Sena a, oswa chanm siperyè a, ak Chanm Depite a, oswa chanm enferyè a
pouvwa ki site - pouvwa yo nonmen ak atribiye presizeman bay gouvènman federal la oswa yo entèdi eta yo egzèse dapre Konstitisyon Etazini an, ke yo konn rele tou pouvwa ki delege yo
branch egzekitif - branch gouvènman an ki fè respekte lwa yo branch lejislatif la te pwomilge
 destitiye - soulve akizasyon fòmèl kont yon otorite piblik pou zak yo fè (tankou Prezidan Etazini an) 
branch jidisyè - branch gouvènman an ki entèprete lwa yo branch lejislatif la te pwomilge 
branch lejislatif - branch gouvènman an ki kreye lwa yo
jirisdiksyon orijinal - pouvwa yon tribinal genyen pou se limenm ki premye tribinal pou tranche yon pwosè ki konsène yon sijè presi
grasye - aksyon fòmèl pou padone yon moun oswa pou eskize yon erè
prezidan - chèf branch egzekitif la
trete - yon akò oswa yon antant ant de oswa plizyè peyi
Chanm Depite Etazini - chanm enferyè nan Kongrè Etazini an
Sena Etazini - chanm siperyè nan Kongrè Etazini an
Tribinal Siprèm Etazini - tribinal ki pi wo nan Etazini; li chita nan tèt sistèm jistidisyè federal la

